
				ఈ పుట అచ్చుదిద్దబడ్డది
58 రాధికాసాంత్వనము



కంసారిపలుకులు కండచక్కెర అంచు

మదిఁ దక్కి నామాట మరువ వలదు

రమణుచల్లనిచూపు లమృతపూరమటంచు

నెరిఁ జిక్కి నామాట మరువ వలదు

కమలాక్షుకరములు కల్పశాఖ లటంచు

మది నెంచి నామాట మరువ వలదు

తే. వానిఁ గని రేని ఘనమోహవనధిలోన

మరగి ముగ్గుదు రయ్యాదిమౌను లైన

బలుక నేటికి మనవంటివారిఁ గానఁ

గీరమా తెల్వి గొని తెల్పు శౌరితోడ. 73


క. ఇళచెంత నాధుఁ డుండఁగ

బలుకం బోయెదవు నాదుపలుకులు చిలుకా

వెలి దీసి యొంటికొలువునఁ

జెలువునితో విన్నపంబు సేయుము చిలుకా. 74


క. అనుచిలుకలకొలికిని గని

కనికరమునఁ జిలుక పలికెఁ గలికిరొ వినుమా

వనరుహనయనుఁడు మఱి మది

నిను గడ నిడి భళి మఱొక్కనెలఁతను గొనునా. 75


సీ. కలికి నీకంఠంబుకరణి నున్న దటంచు

నీకటితటిదారి నెగడె నంచుఁ

గాంత నీయూరులగతిఁ జెలంగె నటంచు

నీయారుతీరున నెగడె ననుచుఁ

జాస నీబొమలచందాన మించె నటంచు

నీముక్కుటెక్కున నెగడె ననుచుఁ

బొలతి నీకొప్పుచొప్పున మేలు గనె నంచు

నీ మోముగోమున నెగడె ననుచు

